
 ՀՀ կառավարության որոշման նախագծի հիմնավորում

	1
	Անհրաժեշտությունը

	
	«Ծաղկաձորի գլխավոր մարզահամալիր» ՓԲԸ-ի (այսուհետ՝ Ընկերություն) 100 տոկոս պետական սեփականություն հանդիսացող բաժնետոմսերն ընդգրկված են «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկում և ենթակա են մասնավորեցման «Պետական գույքի մասնավորեցման (սեփականաշնորհման) մասին» ՀՀ օրենքի համաձայն: 

	2
	 Ընթացիկ իրավիճակը և խնդիրները

	
	«Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկում ընդգրկված Ընկերության 100 տոկոս պետական սեփականություն հանդիսացող բաժնետոմսերը ՀՀ սպորտի և երիտասարդության հարցերի նախարարություն կողմից 2018թ. հանձնվել են պետական գույքի կառավարման կոմիտեին: Ընկերության գործունեության ոլորտն է՝ մարզական միջոցառումների, հանգստի, զվարճությունների կազմակերպում և հյուրանոցային ծառայություն։

Ընկերության իրավաբանական հասցեն է՝ ՀՀ Կոտայքի մարզ, ք. Ծաղկաձոր:

Ընկերությունում հաշվառվում է մեկ հաստիք՝ տնօրեն:

Ընկերության ընդհանուր շենք-շինությունների մակերեսը կազմում է՝ 6864,58 ք/մ, (4658,26 ք/մ լողավազան, 1764,5 մարզասրահ և օժանդակ շինություն և 441,82 պահեստ), իսկ դրանց սպասարկող հողատարածքը՝ 51,89 հա:

Ընկերության ամբողջ անշարժ գույքը (իրեն սպասարկման հողամասով), դեռևս 08.11.2006թ-ին 50 տարի ժամկետով տրամադրվել է «Նյու հորիզոն գրուպ ԻՆԿ» կազմակերպությանը և Ընկերության հետ կնքել է վարձակալության պայմանագիր, ինչն էլ սահմանված կարգով ստացել է պետական գրանցում: Վարձակալության պայմանագրի համաձայն՝ վարձակալման ժամանակահատվածի ընթացքում վարձակալը վարձատուին պարտավոր էր վճարել, որպես վարձավճար վարձակալվող գույքի կազմի մեջ մտնող հյուրանոցային շենքերից ստացվող օգուտների զուտ շահույթի 5% չափով գումար: Հետագայում ՀՀ կառավարության 21.01.2010 թվականի N 74-Ն որոշմամբ «Ծաղկաձորի գլխավոր մարզահամալիր» ՊՓԲԸ-ի գույքի մի մասը (այդ թվում հյուրանոցային շենքեր) օտարվել են։ 

Ընկերությունում նախորդ տարիներից կուտակված պարտավորությունների մարման և ըննթացիկ ծախսերի կատարման համար վարաձակալի կողմից անհատույց տրամադրվել է ավելի քան 140 մլն դրամ։ 
Հաշվի առնելով, որ Ընկերության ամբողջ գույքը տրամադրված է վարձակալությամբ «Նյու հորիզոն գրուպ ԻՆԿ» ընկերությանը, Պետական գույքի կառավարման կոմիտեն 15.06.2022թ. թիվ 01/10.5/4037-2022 գրությամբ դիմել է վարձակալին՝ Ընկերության մասնավորեցման ձևի, գնի, ներդրումների և այլնի վերավերյալ առաջարկություններ ներկայացնել համար։

Պատասխան 23.06.2022թ. թիվ ՄՄ-2-1 գրությամբ «Նյու հորիզոն գրուպ ԻՆԿ» ընկերությունը տեղեկացրել է, որ պատրաստ է ձեռք բերել Ընկերության բաժնետոմսերը (թվով 5 հողամասերը՝ 6422.76 ք.մ շենք-շինություններ և 14.22711 հա հողատարածք), իսկ 441.82 պահետը և դրա համար հատկացված 37.26247 հա հողատարածքն առաջարկել է տրամադրել վարձակալությամբ` վարձակալության ժամկետ սահմանելով Ընկերության և «ՆՅՈՒ ՀՈՐԻԶՈՆ ԳՐՈՒՊ ԻՆԿ» ընկերության միջև 2006 թվականի նոյեմբերի 8-ին կնքված վարձակալության պայմանագրի ավարտը՝ 08.11. 2056 թվականը։ Պատրաստ է վճարել բաժնետոմսերի արժեքը 2 ամսվա ընթացքում, որից հետո կատարել 400մլն դրամի ներդրում։
 Միաժամանակ «ՆՅՈՒ ՀՈՐԻԶՈՆ ԳՐՈՒՊ ԻՆԿ» ընկերությունը տեղեկացրել է, որ ընկերությունը գրանցված է ԱՄՆ-ում և վերջին տարիներին պայմանավորված աշխարհաքաղաքական տարբեր ճգնաժամերով, լուրջ խնդիրներ են առաջացրել օտարերկրյա մարզիկների ընդունման և դրանց դիմաց գումարների ստացման մասով, ինչն անհնարին է դարձնում ձեռնարկատիրական գործունեության իրականացումը, ուստի խնդրել է Ընկերության բաժնետոմսերն ուղղակի վաճառքի ձևով մասնավորեցնել «Նյու հորիզոն գրուպ ԻՆԿ» ընկերության (գրանցված ԱՄՆ-ում) միակ հիմնադրի կողմից միանձնյա հիմնված, հայաստանյան ռեզիդենտ հանդիասցող «Ծաղկաձորի սպորտային համալիր» ՍՊԸ-ին։ 

Այսպիսով Նախագծով առաջարկվում է Ընկերությանը սեփականության իրավունքով պատկանող անշարժ գույքը՝ համաձայն N1 հավելվածի անհատույց օտարել Հայաստանի Հանրապետությանը՝ ի դեմս Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի, որից հետո Ընկերության 100 տոկոս պետական բաժնետոմսերն ուղղակի վաճառքի ձևով, 732,171.321 հազ. դրամ շուկայական արժեքով (Ընկերության 3,057,894.0 հազ. դրամ գնահատված ակտիվներից հանած՝ 24,260.0 հազ. դրամ գնահատված պարտավորությունները և 2,301,462.679 հազ.դրամ հողի կադաստրային արժեքը) մասնավորեցնել  նախօրոք հայտնի գնորդ՝ «Ծաղկաձորի սպորտային համալիր» ՍՊԸ-ին: 
Հարկ է նշել, որ Ընկերությանը սեփականության իրավունքով պատկանող շենք-շինությունների զբաղեցրած հողատարածքը, որպես «պայմանական» սեփականություն Ընկերությանը փոխանցվել է հողային օրենսգրքի 64-րդ հոդվածի 8-րդ կետի համաձայն, իսկ օրենսգրքի 64-րդ հոդվածի 9-րդ կետը սահմանում է, որ «Սույն հոդվածի 8-րդ կետի 2-րդ ենթակետով սահմանված հողամասերը սեփականության իրավունքով անհատույց ձեռք բերելուց հետո հողամասի առուվաճառքի, նվիրատվության, փոխանակման, իրավաբանական անձի բաժնետոմսի (բաժնեմասի, փայի) դիմաց բաժնետոմսի (բաժնեմասի, փայի) սեփականատիրոջը հանձնման կամ իրավաբանական անձանց լուծարումից հետո նրա հիմնադիրներին (մասնակիցներին) հանձնման, այդ թվում` պարտատերերի պահանջների բավարարման կամ բռնագանձման հետևանքով հողամասի սեփականատիրոջ փոփոխության դեպքում անկախ այն հանգամանքից, թե հողամասը ձեռք է բերվում հատուցմամբ կամ անհատույց, ձեռք բերողը համապատասխան համայնքային բյուջե պետք է վճարի հողամասի՝ վճարման պահին գործող կադաստրային արժեքը»։
Բաժնետոմսերի մասնավորեցման դեպքում Ընկերությանը սեփականության իրավունքով պատկանող անշարժ գույքի (այդ թվում հողամասի) սեփականատիրոջ փոփոխություն տեղի չի ունենում, որպես անշարժ գույքի սեփականատեր կրկին հանդես է գալիս Ընկերությունը։ Ինչ վերաբերվում է զբաղեցրած հողատարածքին, ապա այն օրենսդրությամբ սահմանված կարգով որպես «պայմանական» սեփականություն տրված է Ընկերությանը և բաժնետոմսերի մասնավորեցման դեպքում այն կրկին մնալու է որպես «պայմանական» սեփականություն։
Մասնավորեցումից հետո N1 հավելվածի՝ 1-ին կետում նշված անշարժ գույքը տրամադրել վարձակալությամբ Գնորդին՝ մինչև Ընկերության և «ՆՅՈՒ ՀՈՐԻԶՈՆ ԳՐՈՒՊ ԻՆԿ» ընկերության միջև 2006 թվականի նոյեմբերի 8-ին կնքված վարձակալության պայմանագրի ավարտը՝ 08.11.2056 թվականը։

Նախագծով սահմանվում է նաև, որ գնորդի կողմից Ընկերության բաժնետոմսերի արժեքը պետք է վճարի մասնավորեցման վճարման հանձնարարագիրը ստանալուց հետո 2 ամսվա ընթացքում, իսկ 2 տարվա ընթացքում պետք է կատարի 400,000.0 հազ դրամի ներդրում համաձայն N2 հավելվածի։ Հաշվի առնելով Ընկերության անշարժ գույքի նկատմամբ առկա վարձակալության իրավունքը, որը գործում է մինչև 2056թ.՝ մասնավորեցման այլ եղանակները (աճուրդ, մրցույթ) գտնում ենք ոչ արդյունավետ։
ՀՀ ֆինանսների նախարարության 29.07.2022թ. թիվ 01/11-1/13518-2022 գրությամբ նշված Ընկերության հաշվապահական հաշվեկշռի կարճաժամկետ կրեդիտո​րական պարտքեր մասնակիցներին (հիմնադիրներին) հոդվածում արձանագրված 12,597.00 հազ. դրամ պարտավորության վերաբերյալ տեղեկացնում ենք, որ Ընկերությունում իրականացված 2021թ. ֆինանսատնտեսական և ներքին հսկողական համակարգերի հավաստիացման վերաբերյալ աուդիտ, որի եզրակացության հիման վրա իրականացվել է հաշվապահական հաշվեկշռի շտկում։   

	3
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	«Պետական գույք մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Ծաղկաձորի գլխավոր մարզահամալիր» ՓԲԸ-ի պետական բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե՝ ըստ գույքի գտնվելու վայրի:

	2
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության կազմակերպմանը:

	3
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

	4
	Ակնկալվող արդյունքը

	
	Ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	       Նախագիծը բխում է  ՀՀ կառավարության 01.04.2021թ. «Պետական գույքի կառավարման 2021-2023թթ. ծրագիրը հաստատելու մասին» թիվ 458-Լ որոշումից։ Նպատակն է՝
1. գույքի արդյունավետ կառավարումը,
2. պետական գույքի մասնավորեցման շնորհիվ ՀՀ պետական և համայնքային բյուջեների եկամուտների ավելացումը և գույքի հանրային օգտակարության բարձրացումը,
3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծումը և համագործակցությունը,
4. պետական գույքի արդյունավետ օգտագործման ճանապարհով տնտեսության իրական հատվածում ներդրումների ներգրավման ապահովումը։



